
HYRJE'

Pér njé vend si Kosova, investimi né inovacion éshté jetik pér ndryshimin e konfiguracionit
ekonomik dhe rritjen e konkurrueshmérisé, duke trajtuar njékohésisht disbalancet si deficiti i larté
tregtar. Kjo é&shté esenciale pér krijimin e kushteve pér zbatimin e strategjisé pér zhvillimin
industrial dhe té biznesit, e cila éshté miratuar né vitin 2023. Kombinimi i kétyre pérpjekjeve me
pérmirésimet né legjislacion dhe mbéshtetjen e fondeve pér inovacion krijon njé ambient mé té
favorshém pér kérkimin dhe zhvillimin né Kosové. Njé gjé e tillg, jo vetém qé do té ndihmojé né
rritjen e konkurrueshmérisé ekonomike, por edhe né ndértimin e njé ekonomie mé té
géndrueshme dhe mé té zhvilluar. Infrastruktura institucionale pér kérkime dhe inovacion né
Kosové éshté né njé fazé fillestare té zhvillimit me njé gasje ad hoc pér planifikimin e kérkimeve
dhe menaxhimit jo-sistematik té politikave té kérkimeve, si dhe mungesé té konsideratés sé duhur
pér tabloné e gjeré té ekonomisé dhe planifikimit afatgjaté.

Pérballé késaj situate, né kuadér té aktiviteteve té rregullta avokuese, Instituti Riinvest pérmes
platformés Green Action Space né fund té muajit gershor té vitit té kaluar kishte organizuar njé
diskutim né panel ku jané trajtuar né ményré té thelluar sfidat dhe mundésité e ekosistemit té
mbéshtetjes sé inovacioneve né Kosové. Ky dokument pérmbledh né ményré telegrafike disa nga
¢éshtjet kryesore gé jané trajtuar né kété diskutim.

INOVACIONI DHE NDERMARRESIA NE KOSOVE

Gjendja aktuale e inovacionit dhe ndérmarrésisé né Kosové éshté pérballur me sfida té médha,
duke pérfshiré njé kornizé ligjore qé nuk éshté ende e ndértuar dhe operacionalizuar plotésisht pér
zbatim. Draft-ligji i ri pér inovacione dhe ndérmarrési, i prezantuar né dhjetor 2023, ka pésuar
ndryshime kualitative té réndésishme, megjithaté ende mbetet hapsiré e konsiderueshme pér
pérmirésim pér ta béré até mé efektiv. Korniza ligjore aktuale pérbéhet nga Ligji pér Kérkime
Shkencore dhe Inovacione dhe Ligji pér Inovacione Shkencore. Pér mé tepér, ekziston edhe
Programi Kombétar pér Kérkime Shkencore (PKSH) 2023-2028, i cili pér mé shumé se njé vit ka
mbetur né procedura parlamentare dhe ende nuk ka filluar zbatimin. Njé nga problemet themelore
8shté mungesa e agjencive pér zbatimin operativ té politikave dhe procedurave té mbéshtetjes.
Konkretisht, me kété ¢éshtje merren dy departamente: Departamenti pér Kérkime Shkencore dhe
Inovacione né Ministriné e Arsimit, Shkencés, Teknologjisé dhe Inovacionit (MASHTI) dhe né
Ministriné e Industrisé, Ndérmarrésisé dhe Tregtisé (MINT). Megjithaté, kéto departamente nuk
kané njé infrastrukturé té ploté mbéshtetése né aspektin e politikave, procedurave dhe
institucioneve qé duhet t'i zbatojné né ményré té pavarur nga ministrité.

Pér mé tepér, investimet né Kérkim dhe Inovacion (K&I) nga buxheti dhe burime té tjera publike
mbeten té uléta. Ligji ekzistues kérkon qé 0.7% e buxhetit té pérgjithshém té geverisé té dedikohet
pér K&l, por alokimet aktuale financiare jané dukshém nén kété nivel. Né fakt, me parashikimet né
PKSH té paragqitura né tabelén mé poshté, nuk pritet gé kjo té arrihet dhe gé situata té ndryshojé

! Publikuar nga Instituti Riinvest né kuadér té projektit Horizon Europe (HE) “Policy Answers” (Politikat qé
japin pérgjigje). Ky dokument éshté nxjerré nga seria e debateve ‘Green Talks’ té projektit Green Action
Space, iniciativé e pérbashkét e Institutit Riinvest dhe fondacionit té Kosovés pér Shogéri té Hapur (KFOS).
Pérmbaijtja e kétij publikimi jané pérgjegjési e Institutit Riinvest.

2 Regional Cooperation Council (2022). Research Infrastructure Roadmap for Kosovo.



ashtu si¢c éshté e domosdoshme. Pér vitin 2023, kjo pérgindje arrin vetém 0.32%, duke u rritur
gradualisht né 0.56% né vitin 2025, e cila prap se prap mbetet larg objektivit.

Alokimet buxhetore té pérgjithshme pér aktivitetet e planifikuara né PKSH pér periudhén 2023-
2028 pritet té jené rreth 87 milioné euro. Né mesatare, gjaté kétyre gjashté viteve, shuma e
parashikuar éshté rreth 14.5 milioné euro né vit. Kjo nuk éshté né linjé me Kornizén Afatmesme té
Shpenzimeve duke mos harmonizuar orientimet e PKSH-sé. Si pjesé e PBB-sé&, financimi i K&I éshté
gjithashtu i ulét, duke arritur 0.11% né 2023 dhe 0.16% né 2025, shifra gqé konsiderohen té
pamjaftueshme pér té mbéshtetur pjesémarrjen né Hapésirén Evropiane té Kérkimeve dhe pér té
adresuar nevojat socio-ekonomike té vendit.3 Pér té tejkaluar kété situaté, éshté thelbésore té
arrihet njé konsensus institucional dhe shoqgéror pér rritjen graduale té investimeve né K&l. Ky
proces duhet té synojé qé brenda njé periudhe prej 3-5 vitesh, investimet té arrijné mesataren
rajonale, duke krijuar kushte pér zhvillimin e njé ekosistemi té géndrueshém dhe té orientuar drejt
inovacionit.

Tabela 1 Kérkesat buxhetore pér PKSH né raport me buxhetin dhe PBB

2023 2024 2025
(A) Kérkesat buxhetore sipas
viteve pér aktivitetet e PKSH-sé 10,272,500 15,326,750 17,918,925
(B) Buxheti 3,212,000,000 3,113,000,000 3,203,000,000
(C) GDP 9,621,300,000 | 10,407,800,000 11,156,400,000
(A)/(B) Proporcioni me buxhet 0.32% 0.49% 0.56%
(A)/(C) Proporcioni me GDP 0.11% 0.15% 0.16%

Né pérpjekje pér té nxitur zhvillimin e inovacionit dhe ndérmarrésisé, ligji pér inovacionet éshté
dorézuar te Ministria e Financave, dhe ndodhet né fazén pérfundimtare té miratimit. Ky ligj synon
té krijojé njé kornizé mbéshtetése pér inovacionin dhe ndérmarrésiné, duke siguruar fonde dhe
pérkrahje institucionale pér projekte dhe ide té reja. Pérkrah zhvillimit té kuadrove dhe inovacionit,
ka mungesé té institucionalizimit apo agjencive té cilat né ményré strategjike dhe vizionare
ndértojné njé ekosistem dhe kontribuojné sidomos tek zbatimi i politikave dhe strategjive.

Pér mé tepér, mbéshtetja pér start-upet né Kosové éshté aktualisht e fragmentuar dhe e
shpérndaré mes disa institucioneve brenda ministrisé, gjé qé shkakton konfuzion dhe tregon
mungesé koordinimi nga ana e institucioneve vendore. Késhtu, procesi mbéshtetet kryesisht né
ideté inovative dhe politikat e hartuara nga eksperté té jashtém. Njé shembull qé ilustron kété
situaté éshté fondi pér inovacion, i cili nuk ka pérshkruar qarté rolin e sektorit privat dhe té
Akademisé sé Shkencave né kété proces. Edhe pse fondi parashikon mbéshtetje té
konsiderueshme pér shkencé dhe inovacion, bashképunimi midis aktoréve kryesoré mbetet i
paqarté. Institucionet e arsimit té larté, pérfshiré universitetet dhe shkollat profesionale, luajné njé
rol kritik né fugizimin e kétij ekosistemi.

Pér té adresuar kéto sfida, MINT ka hartuar Ligjin pér Inovacion dhe Ndérmarrési me géllim té
mbéshtetjes, promovimit dhe nxitjes sé veprimtarive inovative me ndikim né ndérmarrje. Ky
dokument ka kaluar népér njé proces konsultimi paraprak dhe pritet té& miratohet sé shpejti nga
geveria dhe té dérgohet né procedurén parlamentare pér miratim. Pérfituesit e mbéshtetjes
publike né kété ligj jané ‘entitetet dhe individét qé kryejné veprimtari inovative, me qéllim

3 Instituti Riinvest (2023). Mendimet dhe sugjerimet lidhur me draftin e Programit Kombétar té
Shkencés 2023-2028.

modernizimin e ekonomisé, zhvillimin dhe zbatimin e inovacioneve né produktet, shérbimet,
prodhimin ose proceset’. Veprimtarité qé do té mbéshteten nga ky ligj pérfshijné: veprimtari
kérkimore dhe zhvillimore pér veprimtari teknologjike; pérgatitja e pajisjeve teknologjike dhe
prodhimi pér veprimtari inovative né sipérmarrje; analiza dhe testime sipas standardeve relevante,
certifikimi dhe patentimi i produkteve inovative; krijimi i produkteve, shérbimeve dhe teknologjive
té reja ose té pérmirésuara né periudhén fillestare té projektit inovativ; transferimi i njohurive pér
produkte inovative; zhvillimi i infrastrukturés dhe mekanizmave pér inovacionin; mbrojtja,
transferimi dhe fitimi i té drejtave nga inovacionet; promovimi i rezultateve nga veprimtaria
inovative dhe komercializimi i zgjidhjeve inovative.

Ligji pér Inovacion dhe Ndérmarrési pérfshin dy mekanizma kryesoré: Fondin e Inovacionit dhe
Késhillin Kombétar pér Inovacion dhe Ndérmarrési. Késhilli, si njé organ késhillues i eméruar nga
Qeveria dhe kryesuar nga Ministri, do té koordinojé politikat dhe masat pér zhvillimin e inovacionit
dhe rritjen e konkurrueshmérisé dhe do té pérfshijé pérfagésues nga ministrité e linjés, shogatat e
biznesit, akademia dhe sektoré té tjeré té lidhur me inovacionin. Roli i tij kryesor pérfshin
pércaktimin e prioriteteve strategjike, shpérndarjen e fondeve né pérputhje me politikat geveritare
dhe rishikimin e raporteve mbi grantet dhe fondet pér ministriné pérgjegjése. Pérvec kétyre,
Késhilli do té japé mendime dhe rekomandime pér programet e Fondit pérpara se ato té miratohen
nga geveria, duke ndihmuar gjithashtu né koordinimin e politikave dhe veprimtarive té ndryshme
pér promovimin e inovacionit. Megjithaté, disa nga funksionet e kétij késhilli, vecanérisht ato qé
lidhen me menaxhimin operativ té Fondit té Inovacionit, mund té jené mé té pérshtatshme pér
struktura té specializuara. Pér kété arsye, pér té siguruar transparencé dhe profesionalizém né
proces, éshté e nevojshme krijimi i njé bordi té pavarur, i pérbéré nga eksperté té fushés. Njé qasje
e tillé jo vetém gé fuqgizon ekosistemin e inovacionit, por edhe kontribuon né zhvillimin e
gjithanshé&m té ekonomisé sé vendit.

Né anén tjetér, Fondi i Inovacionit, i cili parashihet té krijohet brenda MINT do té shérbej si
mekanizém ky¢ pér zbatimin e buxhetit dhe formave té tjera té mbéshtetjes, duke promovuar dhe
stimuluar inovacionin pér ndérmarrjet dhe individét me ide té reja. Financimi i fondit do té
sigurohet nga burime té ndryshme, pérfshiré buxhetin e Kosovés, institucionet financiare
ndérkombétare, programet ndérkombétare pér inovacione, investitorét privaté dhe kredité e
buta. Fondi do té mbéshtesé projekte inovative pérmes skemave té granteve dhe kredive
shtetérore. Ményra e pérdorimit té burimeve té financimit sipas paragrafit 3 té kétij Neni do té
pércaktohet nga udhézimet dhe programet e vecanta. Struktura organizative, detyrat,
pérgjegjésité dhe ményra e funksionimit té Fondit té Inovacionit do té pércaktohen me njé akt té
vecanté. Grantet nga burimet publike do té mbéshtesin kérkimet dhe zhvillimin e ideve,
produkteve dhe shérbimeve inovative, promovimin e tyre, mbéshtetjen pér institucionet qé
kontribuojné né veprimtarité inovative, produkte dhe shérbime, mbrojtjen e patenteve dhe té
drejtat e pronésisé, certifikime dhe té ngjashme. Nga ana tjetér, kredité shtetérore do té
mbéshtesin zhvillimin e produktit, shérbimit ose procesit inovativ né fazat mé té vona té zhvillimit,
para hyrjes né treg, pérmes pilotimit, demonstrimit, testimit dhe vértetimit té produktit, shérbimit
ose procesit inovativ dhe komercializimit té produktit, shérbimit ose procesit final.

Drafti i ligjit ka pércaktuar sektorét prioritaré si: Teknologjité e Informacionit dhe Komunikimit
(TIK); mbrojtja e mjedisit dhe energjia rinovueshme, mjekésia dhe farmacia; promovimi dhe
zhvillimi i turizmit; industri kreative dhe kultura; aktivitete pér prodhimin dhe pérpunimin e
produkteve dhe shérbimeve pér té gjitha industrité e tjera; dhe fusha té tjera qé synojné aplikimin
e inovacioneve né ndérmarrje. Prioritetet duket té jené mjaft fleksibél pér té& mos penguar sektorét
e tjeré. Né vijim té praktikave té suksesshme nga vendet fqinje, ky ligj synon té inkurajoj
pjesémarrjen e NVM-ve dhe bizneseve té tjera né projekte qé kérkojné financim nga ky fond, duke
integruar burimet e tyre financiare si njé shtysé pér investime té reja. Njé qasje e tillé jo vetém gé
do té forcojé angazhimin e sektorit privat né zhvillimin e inovacionit, por gjithashtu do té



kontribuojé né ndértimin e njé ekosistemi té qéndrueshém dhe té integruar pér kérkimet dhe
zhvillimet né Kosové. Pérmes njé qasjeje té koordinuar dhe vizionare, ky ligj ka potencialin té
shndérrohet né njé katalizator té fuqgishém pér rritien ekonomike dhe pérmirésimin e
konkurrueshmérisé né nivel kombétar dhe ndérkombétar.

REKOMANDIME PER FUQIZIMIN E EKOSISTEMIT TE INOVACIONIT DHE
NDERMARRESISE NE KOSOVE

Instituti Riinvest, duke u bazuar né té gjeturat mé larté rekomandon si vijon:

- Avancimin e mbéshtetjes institucionale té géndrueshme dhe koordinim mé té miré
ndérmjet institucioneve vendore pér té nxitur inovacionin dhe ndérmarrésiné. Sfida si
fragmentimi i mbéshtetjes pér start-up-et dhe mungesa e agjencive té zbatimit duhet té
adresohen. Roli i Akademisé dhe ekspertiza ndérkombétare jané thelbésore pér sigurimin
e mentorimit cilésor dhe zhvillimin e projekteve inovative.

- Miratimi dhe pé&rmirésimi i Ligjit pér Inovacion dhe Ndérmarrési: Ligji duhet té kalojé me
kohé né procedurat parlamentare, duke pérshkuar disa hapa kyc. Organizimi i dégjimeve
publike me pjesémarrjen e ekspertéve dhe shoqatave té biznesit &shté i domosdoshém.
Ngritja e njé bordi udhéheqés té Fondit té Inovacionit, i pérberé nga 5-7 anétaré kryesisht
eksperté té pavarur, si dhe krijimi i njé Komiteti ekspertésh me pérvojé relevante dhe
ndérkombétare pér vlerésimin e aplikimeve jané hapa té domosdoshém. Po ashtu, duhet
siguruar pjesémarrja e organizatave té biznesit né financimin e projekteve té mbéshtetura
nga Fondi i Inovacionit, duke pérjashtuar start-up-et.

- Pér té siguruar fillimin sa mé té shpejté té operacioneve té Fondit té Inovacionit,
rekomandohet qé MINT té nisé paralelisht me procedurat geveritare dhe parlamentare
zhvillimin e rregullativave dhe akteve ligjore té nevojshme. Kjo pérfshin: konceptin e
Fondit, rregullimin e strukturés organizative dhe menaxheriale, orientimin programor, si
dhe politikat dhe procedurat pér financimin dhe vlerésimin e projekteve. Kéto hapa do té
garantojné njé operacionalizim efektiv t& Fondit dhe mbéshtetje té géndrueshme pér
inovacionin dhe ndérmarrésiné.

